
Гл+а , }i . за? , о7д . 

т0и часъ приступишz ўчн7цы къ i3©у 

гlюще . кто ўбо б0ліи е3сть в8 цrтвіи 

нбcнэмъ ; и3 призвавъ i3© nтрочA , 

постaви е5 посредэ и< , и3 рече . Ґминь гlю 

вамъ , ґще не nбратитeсz , и3 бӊдете ћко дэти , 

не вни1дете в8 цrтво нбcное . и3же б6о сz смэритъ я6ко 

nтроча с6е , т0и е3сть боліи в8 цrтвіи нбcнэмъ . I3 и3же 

aще пріиметъ nтроча таково2 въ и3мz моE , менE 

пріeмлет8 . ґ и3же ґще съблaӡнитъ е3диного малыхъ 

сихъ вёрующихғ в м6z , ќне е3му е3сть , да 

nбёситсz жръновъ nсeльскыи на выи2 е3го , и3 

пот0нетъ в пучи1нэ морстэи . г0ре ми1ру t 

съблaӡнъ . нуж1да бо е3сть пріити съблaӡном8 . nбaче 

г0ре чlку томY , и4мже съблaзнъ прих0дит . А4ще л6и 

рука твоA и3ли2 нога твоA сғблажнsетъ тz . 

tсэци ю5 , и3 врьӡи t себE . добрэише т6и е3сть 

вни1ти в живоҴ хр0му , и3ли2 бёдну . нeжели двэ руцэ 



и3 двэ ноѕэ и3мущу , в8вержену бhти въ o4гнь 

вёчныи . И3 aще o4ко твоE съблажнsетъ тz , и3ӡми 

е5 , и3 врьӡи t себE . добрёише ти е3сть съ е3дjнэмъ 

o4комъ в жив0тъ вни1ти , нeже двэ o4цэ и3мущу 

в8вeржену бhти в геeну o4гненую .                   за? , о7е . 

Блюдэте , да не прeзрите е3дjного t мaлыхъ си< . 

Гlю б6о вaмъ ћко ѓгGли и3хъ на нб7сэхъ вhну 

ви1дzтъ лицE tц7а мое6го нбcнаго . Пріиде б6о сн7ь 

чlчьскіи вӡыскaти и3 спcти погhбшаго . Что сz 

вамъ мнитъ ; ґще бӊдетғ нёкое6му чlку , сто2 

nвeцъ , и3 заблудитъ е3дjна t нихъ . не nстaвиҴ л6и 

девzтьдесzтъ и3 девzть въ гора< , и3 шeдъ 

и4щетъ ӡаблужdьшеE ; и3 aще бӊдетъ nбрэсти ю5 . 

ґми1нь гlю ваұ . ћко радуетсz n нeи , пaче , неже n 

девzтьдесsтихғ и3 девzть не заблуж8шихъ . 

Тaко нэсть в0лz преd tц7ем8 вашимъ нбcнымъ , да 

погhбнетъ е3дjнъ t мaлыхъ сихъ . Ѓще 

съгрэшитғ к тебэ браҴ твои , и3ди2 ї nбличи2 е3го 



межdу соб0ю и3 тэмъ е3дjнэмъ . Ѓще тебE 

послушаетъ , приo6брёлъ е3си брaта твое6го . ѓще ли 

тебE не послушаетъ , пои6ми с8 соб0ю пaкы е3дjного 

и3ли дв6а , да при ўст<э двою2 и3ли тріехъ 

свэдэтеліи стaнеҴ всzкғ гlъ . Ґще же не 

послушаетъ и3хғ , повэжdь цRкви . ґще же и3 цRковь 

преслушаетъ , буди т6и ћко ћзhчникъ и3 мытaрь .  

за? , о7ѕ . 

А $минь б6о гlю вамъ , е3ли1ка ѓще свsжете на ӡемли , 

бӊдутъ свsӡана на нб7си . и3 е3ли1ка ґще разрэшитE 

на ӡемли , будҴу разрэшeна на нб7се< . Пaкы ґми1нь 

гlю вамъ . ћко ґще два t васъ совэщaета на 

ӡемли , n всsкои вещи е3же ґще пр0сита , будетъ 

и4ма t nц7а мое6го и3же на нб7се< . И3дэже бо е3ста дв6а 

и3ли тріе с0брани вғ и3мz моE , т6у е3смь посредэ и3хъ . 

ТогдA пристӊпль к нему петрғ , рече . гѹи , коль 

краты ґще съгрэшитғ в8 м6z браҴ мои , и3 tпущу 



е3му ; до сеdмь кратғ ли ; гlа е3му i3© , не гlю тебэ до 

сеdмь кратъ . н6о досеdмьдесzтъ кратъ сеdми1цею . 

за? , о7з . 

Сего ради ўподобисz цrтвіе нбcное чlку цRю , и3же 

въсхотҧ стzзaти сz n словеси2 с рабы2 свои1ми . 

начeншу же е3му стzӡaтисz , приведоша е3му 

е3дjного длъжника тмою талaнтғ . не и3мущу же 

е3му вғздаҬи , повелэ и5 гѹь е3го продати , и3 жену е3го и3 

чsда , и3 вс6z е3ли1ка и3мsше , и3 tдати . Паd ўбо 

рабъ т0и клaнzшесz е3му гlz . гѹи , потрьпи на 

мнэ , и3 вс6z т6и въ ӡдамъ . Млcрдовавь же гѹь раба 

того , прости2 е3го , и3 длъгъ tпусти2 е3му . И3ӡшеd же 

рабъ т0и , nбрэте е3дjного клеврэтъ свои6хъ , и3же 

б6э длъженъ е3му ст6о пэнzѕь . и3 е3мъ е3го давлsше 

гlz . tдажdь м6и и3мьже м6и е3си длъженъ . пaдъ ўбо 

клеврэтъ е3го на ноѕэ е3го , молzше е3го гlz . 

потрьпи на мнэ , и3 вс6z въӡдам8 т6и . nнъ же не 

хотzше , н6о ведъ всади е3го в темни1цу , дондеже 



въӡдасть длғжн0е . Видэвше же клеврeти е3го 

бывшаz , съжaлиша с6и ѕҔло , и3 пришеdше скаӡaшz 

господину свое6му вс6z бывшаz . ТогдA призвавъ е3го 

господинъ е3го , гlа е3му . Рaбе лукaвыи , весь длъгъ 

nнъ tпустихъ тебэ , понеже ўмоли2 м6z . не 

подобaше л6и и3 тебэ поми1ловати клеврҔта свое6го , 

ћкоже и3 ґӡъ т6z поми1ловахъ ; и3 прогнэвавъсz гѹь 

е3го , предасть е3го мучи1телемъ , дондеже въӡдасть 

весь длъгъ свои . Тако и3 tц7ь мои нбcныи сътворитъ 

вамъ , ґще не tпуститE кождо брату свое6му t 

с®цъ ваших8 прегрэшеніа и4хъ . 

 

 

 

 

 

 


